
MANUAL TEKNIK 
 

“Për zhvillimin e procedurave të prokurimit me 

vlerë të vogël në Sistemin e Prokurimit 

1. Hyrje 

 
Ky manual teknik ka për qëllim shpjegimin e funksionaliteteve kryesore të ofruara nga Sistemi i 

Prokurimit Elektronik (në vijim “SPE”) duke u ardhur njëkohësisht në ndihmë si përdoruesve të 

rinj ashtu edhe atyre të cilët nuk e kanë patur ende mundësinë e përdorimit të plotë të tij. 

 

Anëtarët e Komisionit të Prokurimit me Vlerë të Vogël me anë të një procesverbali me shkrim, 

duhet të përcaktojnë nëpunësin e autorizuar të Komisionit të Prokurimit me Vlerë të Vogël, i 

cili do kryjë veprimet në SPE në emër të tyre. 

 

Nëpunësi i autorizuar pasi hap portalin e APP http://www.app.gov.al, për të hyrë në SPE duhet të 

klikojë “E- Prokurim”. 
 

 

Në dritaren që shfaqet nëpunësi i autorizuar duhet të klikojë tek Seksioni i Autoritetit 

Kontrakues. 

http://www.app.gov.al/
http://www.app.gov.al/

Më pas, nëpunësi i autorizuar duhet të vendosë llogarinë e përdoruesit dhe fjalëkalimin e 

vlefshëm në fushat përkatëse për logim. 
 

 

 

 
Kujdes: Fjalëkalimi duhet të përmbajë jo më pak se 12 karaktere të cilat duhet të jenë 

shkronja të vogla dhe të mëdha si dhe simbole të veçanta si: #, &, * etj. Fjalëkalimi 

rekomandohet të ndryshohet pas 90 ditësh. 

 

Pasi të jeni loguar me sukses në sistem, klikoni tek “Vendi i punës” për të vazhduar më tej me 

zbatimin e detyrave të ngarkuara. 

http://www.app.gov.al/

2. Krijimi i dosjes së tenderit për procedurën e prokurimit me 

vlerë të vogël 

 
Për të krijuar dosjen e tenderi, nëpunësi i autorizuar duhet të klikojë tek skedari “Procedura” dhe 

më pas, tek skedari “Procedura të papublikuara”. 
 

 

Në këtë skedar ai duhet të klikojë butonin “Krijo Dosjen e Tenderit”. 

 

Më pas, në dritaren që shfaqet nëpunësi i autorizuar duhet të zgjedhë llojin e procedurës së 

prokurimit që po krijohet duke klikuar butonin “Fillo”. 
 

 

 

 

Më pas, nëpunësi i autorizuar duhet të plotësojë dosjen e tenderit duke shënuar objektin e 

procedurës së prokurimit në fushën “Objekti i Procedurës”, si dhe duke përzgjedhur tipin e 

kontratës tek fusha “Tipi i kontratës”. 

http://www.app.gov.al/

Gjithashtu, nëpunësi i autorizuar duhet të plotësojë fushën “Regjistri i parashikimeve”, si dhe 

më pas duhet të plotësojë fushën “Elementi i regjistrit te parashikimeve” me anë të opsionit të 

kërkimit (butoni me shenjën e lupës) duke lidhur procedurën me zërin përkatës në regjistrin e 

parashikimeve. 
 

 
Kujdes: Në sistem nuk mund të vijoni me krijimin e një procedure prokurimi, nëse objekti 

i kesaj procedure prokurimi nuk është i parashikuar si element i regjistrit të krijuar, si dhe 

nëse zëri (elementi) i regjistrit të parashikimeve nuk është publikuar nga APP. 

http://www.app.gov.al/

Më pas, tek fusha “Njësia e Prokurimit” me anë të opsionit të kërkimit (butoni me shenjën e 

lupës) duhet të përzgjidhni emrat e anëtarëve të komisionit të prokurimeve me vlerë të vogël. Ky 

komision duhet të ketë minimalisht 3 anëtarë. 
 

 

 
Në përfundim të këtyre veprimeve, nëpunësi i autorizuar duhet të klikojë butonin “Hapi tjetër”. 

http://www.app.gov.al/

Kujdes: Nëpunësi i autorizuar gjatë krijimit të dosjes së tenderit dhe plotësimit të kritereve në 

sistem nuk duhet të përdorë simbole të veçanta si : )( ! , @,#,$ % “ ”...etj. 

 

Në dritaren që shfaqet që është hapi pasardhës, duhet të klikoni butonin “Kohezgjatje dhe Vlera 

e parashikuar”, nëse jeni te sigurt që te gjitha veprimet e kryera nga ana juaj janë të sakta. 
 

 
 

Për të vazhduar me plotësimin e fazave të tjera të procedurës, nëpunësi i autorizuar duhet të 

klikojë te skedari “Detyrat” dhe më pas në skedarin “Detyra te mbetura”. Në këtë skedar 

shfaqen të gjitha fazat e rradhës që duhet të plotësohet për çdo procedure, në proces pune. 

 

Në dritaren “Kohezgjatje dhe Vlera e parashikuar” që shfaqet, duhet të plotësoni fondin limit 

në fushën “Vlera e përafërt (LEK)” si dhe fushën “Kohëzgjatja e kontratës”. 

http://www.app.gov.al/


Bulevardi “Dëshmoret e Kombit”, Këshilli i Ministrave Tel.+ 355 4 22 77 510 http://www.app.gov.al 9 / 50  

KUJDES: Vlera e përafërt nuk mund të jetë më e madhe se 1.000.000 LEKË Pa TVSH 
 

 
Pasi të keni plotësuar informacionin klikoni butonin “Ruaj” dhe “Hapi tjetër”. 

 

Në dritaren që shfaqet duhet të klikoni butonin “Shko te Zyrtarët e Prokurimit”, nëse jeni të 
sigurt se të gjitha veprimet e kryera nga ana juaj janë të sakta. 

 

 

Gjithashtu, në këtë moment tek skedari “Procedura te Papublikuara” është krijuar procedura e 

prokurimit. Po të klikoni mbi shenjën “+” do të shfaqen fazat e përfunduara së bashku me 

shenjën me ngjyrë të gjelbër që shfaqet në krah të emërtimit të fazës. Përkrah çdo faze mund të 

shikoni orën dhe datën e përfundimit të fazës. 

http://www.app.gov.al/

Kujdes: Plotësimi i fazave të procedurës bëhet vetëm tek skedari “Detyrat te mbetura”. 
 

 

 

Në hapin tjetër vazhdohet me fazën e dytë “Zyrtarët e Prokurimit”. Pasi të keni klikuar dy herë 

mbi këtë fazë, do t’ju shfaqet dritarja “Caktoni Zyrtarët e Prokurimit”. 

 

Në kutinë “Numri minimal” duhet të vendosni numrin 3. Në fushën “Njësia e Prokurimit”, 

anëtarët e komisionit të prokurimit me vlerë të vogël janë automatikisht të plotësuar. 

http://www.app.gov.al/

Me anë të opsionit të kërkimit (butoni me shenjën e lupës) duhet të ri-plotësoni të gjithë anëtarët 

e komisionit të prokurimit me vlerë të vogël në fushat “Komisioni i hapjes së ofertave” si dhe 

“Komisioni i vlerësimi të ofertave”. 
 

 

Kujdes: Vetëm për rastet e procedurave me vlerë të vogël, të gjitha fushat duhet të plotësohen 

me të njejtët anëtarë dhe në kutinë “Numri minimal” duhet të vendosni numrin 3. Pasi 

përcaktohen zyrtarët e prokurimit do të klikohet në butonin “Hapi tjetër”. 

http://www.app.gov.al/

Në dritaren që shfaqet duhet të klikoni butonin “Hapi Tjeter” dhe shohim që faza e rradhës për 

t’u plotësuar është “Kriteret e Pjesëmarrjes”. 
 

 

 
 

 

Nëpunësi i autorizuar klikon dy herë në hapin “Kriteret e Pjesëmarrjes”. Kjo dritare është e 

përbërë nga këto seksione: a) kriteret e përgjithshme të kualifikimit, b) kapaciteti ekonomik dhe 

financiar, c) kapaciteti teknik, d) të tjera. 

 
Me anë të butonit “Shtoni një kusht”, në dritaren e shfaqur duhet të shtoni vetëm kushtin “Sipas 

Ftesë për ofertë” dhe më pas do të klikoni butonin “Përditësim”. 

http://www.app.gov.al/

Kujdes: Nëpunësi i autorizuar në sistem duhet të vendosë vetëm një kusht për procedurën me 
vlerë të vogël tek kriteret e pjesëmarrjes, (kushtin “Sipas Ftesë për Ofertë”). 

 

Shënim:. Në dokumentin Ftesë për ofertë nëpunësi i autorizuar duhet të vendosë të gjitha 

të dhënat e objektit që do të prokurohet si psh, sasia, specifikimet teknike, afati i lëvrimit të 

mallit/ekzekutimit të kontratës etj dhe çdo informacion/kërkesë tjetër që vlerësohet i 

nevojshëm për t’u paraqitur nga operatorët ekonomikë. 
 

Nëse jeni të sigurt që të gjitha veprimet e bëra nga ana juaj janë të sakta, zgjidhni klikoni butonin 

“Hapi tjetër” dhe në dritaren që do të shfaqet klikoni butonin “Shko te Kriteret e Vleresimit”. 
 

 
 

Në fazën e tjetër, nëpunësi i autorizuar duhet të përzgjedhë njërën nga metodat e vlerësimit  

“Oferta ekonomikisht më e favorshme bazuar në çmim” apo “Oferta ekonomikisht më e 

favorshme bazuar në kosto”. 

http://www.app.gov.al/

Për procedurën me vlerë të vogël duhet të zgjidhni si kriter vlerësimi opsionin “Oferta 

ekonomikisht më e favorshme bazuar në çmim” dhe më pas klikoni butonin “Hapi tjetër”. 

 
 

Kujdes: Bazuar në kriterin e ofertës ekonomikisht më të favorshme bazuar në çmim do të 

përcaktohet edhe klasifikimi përfundimtar. 

 

Më pas, nëpunësi i autorizuar duhet të klikojë butonin “Hapi Tjeter”. Në dritaren që shfaqet 

duhet të klikohet butonin “Shko te Dokumentet e Tenderit” për të kaluar në hapin e radhës. 
 

 

Me anë të butonit “I RI” dhe do të shfaqet dritarja ku mund të bashkëlidhni ftesën për ofertë, 

procesverbalin e argumentimit të specifikimeve teknike dhe kritereve të veçanta të pranimit, si 

dhe çfarëdo lloj dokumenti që shoqëron procedurën. Duke klikuar mbi Bashkangjit do t’ju 

http://www.app.gov.al/


Bulevardi “Dëshmoret e Kombit”, Këshilli i Ministrave Tel.+ 355 4 22 77 510 http://www.app.gov.al 15 / 50  

shfaqet dritarja ku kërkoni një dokument në kompjuterin tuaj dhe më pas ta ngarkoni atë në 
sistem. 

 

 

 

 

 

Paraqisni një përshkrim të shkurtër mbi dokumentin që po bashkëlidhni dhe më tej klikoni 

butonin “Ruaj” dhe “Ruaj dhe mbyll”. Më pas, në dritare do të shfaqet dokumenti i ngarkuar në 

sistem ”Emri” i dokumentit dhe “Përshkrimi”. 
 

http://www.app.gov.al/

Në momentin që keni përfunduar së hedhuri ftesën për ofertë, procesverbalin e argumentimit të 

specifikimeve teknike dhe kritereve të veçanta të pranimit, si dhe çfarëdo lloj dokumenti që 

shoqëron procedurën, klikoni butonin “Hapi Tjetër”. 
 

 
 

Shënim: Dokumentat që duhet të bashkëlidhen në këtë rast, përveç Ftesës për Ofertë, mund të 

jenë të dhënat e objektit që do të prokurohet si psh, sasia, specifikimet teknike, preventivi, termat 

e referencës, kushtet e kualifikimit etj., nëse këto janë përgatitur në dokumenta të veçantë nga 

Ftesa për Ofertë, si dhe procesverbali i argumentimit të specifikimeve teknike dhe kritereve të 

veçanta të pranimit. 

 

Kujdes: 

http://www.app.gov.al/

 Tek faza e dokumentave të tenderit duhet të bashkëlidhet“Ftesa për ofertë” që të 
publikohet në SPE për çdo operator ekonomik të interesuar. 

 

 Emërtimi i file-ve duhet të jetë pa simbole (!,@,#,$...etj), pra vetëm shkronja ose numra, 

si dhe sistemi do ju lejojë që të bashkëlidhni vetëm dokumenta në formatin word dhe 

pdf. 

 

Në dritaren e shfaqur nëpunësi i autorizuar duhet të klikojë butonin “Shko te Informacioni 

Administrativ” që është kalimi në hapin e radhës. 
 

 

 

Në fazën “Informacioni Administrativ”, “Objekti i procedurës” dhe “Numri i references së 

brendshme” janë të plotësuara automatikisht nga sistemi. 

Në seksionin “Afate Kohore”, nëpunësi i autorizuar duhet të plotësojë fushat “Data e 

publikimit”, “Afati i fundit për pranimin e dokumentave”, “Data e zhvillimit të tenderit”, si 

dhe “Adresa”, dhe më pas, duhet të klikojë butonin “Hapi tjetër”. 

 

Sqarojmë se, “Data e publikimit” në këtë dritare është jetë data e shpalljes së procedurës në 

SPE. 
 

http://www.app.gov.al/

Kujdes: 

Tek fusha “Data e publikimit”, nuk pranohen data dhe orë të kaluara nga moment i krijimit të 

procedurës në sistem. 
 

“Afati i fundit për pranimin e dokumentave” dhe “Data e zhvillimit të tenderit” (data dhe 

ora) duhet të jenë të njëjta me afatet e përcaktuar tek Formulari i Ftesës për ofertë. 

 

Duhet të sigurohet minimumi 1 ditë pune kohë për Operatorët Ekonomikë që të paraqesin 

ofertat. 

 

Afati i fundit për pranimin dhe hapjen e ofertave nuk mund të përkojë me ditë pushimi (e shtunë, 

e dielë, festa zyrtare). 

 

Gjithashtu, hapja e procedurës së prokurimit me vlerë të vogël nga anëtarët e komisionit duhet të 

bëhet në ditë pune, pra jo në datë festash zyrtare apo ditë pushimi. 
 

 

Pasi nëpunësi i autorizuar të plotësojë fushat e sipërcituara, duhet të klikojë butonin “Hapi tjeter” 

dhe në dritaren që shfaqet duhet të klikojë butonin “Njoftimi i Kontrates” për të kaluar në hapin 

e radhës. 
 

http://www.app.gov.al/

Në fazën tjetër klikoni në hapin “Njoftimi i kontratës”. Në dritare do të shfaqet njoftimi i 

kontratës i cili është automatikisht i krijuar dhe i publikuar. Në këtë fazë nuk mund të bëni asnjë 

ndërhyrje (si modifikim të njoftimit apo të fshihni dhe të krijoni një njoftimit të ri), vetëm duhet 

të klikoni butonin “Hapi Tjetër”. 

 
 

Kujdes: Njoftimi i Kontratës për proceduren e prokurimit me vlerë të vogël, nuk pret 

miratim nga Agjencia e Prokurimit Publik, pasi publikimi e procedurës bëhet 

automatikisht në sistem. 

 

Në dritaren që shfaqet, nëpunësi i autorizuar duhet të klikojë butonin “Njoftimi i Operatorëve 

Ekonomikë”. 
 

 

Më pas, në dritaren që shfaqet duhet të plotësoni detyrimisht fushën “Njoftim”, si dhe më pas në 

fushën “Operatoret Ekonomike” duhet të ftoni të paktën 5 (pesë) operatorë ekonomikë, kur 

është e mundur, me anë të kërkimit “look up”. 

http://www.app.gov.al/

Kujdes: Duhet të ftoni operatorët ekonomikë që në Ekstraktin e QKB kanë si fushë të 

veprimtarisë së tyre objektin e procedures së prokurimit. 
 

Kërkimi i operatorëve ekonomikë në sistem mund të bëhet sipas këtyre mënyrave: 

 Emri i plotë - sipas emërtimit të operatorit ekonomik 

 Përdoruesi (NUIS) - sipas NUIS të operatorit ekonomik me shkronja kapitale. 
 

Në përfundim të veprimeve, duhet të klikoni butonin “Ruaj” dhe “Tjetër”. 

 
 

Në dritaren që shfaqet, nëpunësi i autorizuar duhet të klikojë butonin “Shko te Dorezimi i 

Ofertave” e cila do të jetë faza e radhës për t’u plotësuar në momentin e datës së zhvillimit të 

procedurës. 

http://www.app.gov.al/

Kujdes: Sistemi nuk do lejojë të shikoni numrin e ofertat te dorëzuara, si dhe të mbyllni fazën 
deri në datën dhe orën e përcaktuar si “Afati i fundit për pranimin e dokumentave”. 

 

 

Pasi të keni përfunduar të gjitha fazat e mësipërme, kontrolloni nëse procedura e krijuar në 

sistemin ka kaluar nga skedari “Procedura të Papublikuara” tek skedari “Procedura të 

Përfunduara”, përndryshe njoftimi i kontratës nuk bëhet publik për të gjithë operatorët 

ekonomikë të interesuar. 

http://www.app.gov.al/

Në datën dhe orën e përcaktuar si afat i fundit për pranimin e ofertave, nëpunësi i autorizuar 

duhet bëjë të përfunduar fazën “Dorëzimi i ofertave” për procedurën e prokurimit. 

 

Tek skedari “Detyra të mbetura”, nëpunësi i autorizuar duhet të klikojët në fazën “Dorëzimi i 

ofertës” e cila është faza e radhës për t’u plotësuar. Në dritaren që shfaqet, gjendet lista e 

ofertave të dorëzuara nga operatorët ekonomikë, si dhe data dhe ora e dorëzimit. 
 

 

 

Nëpunësi i autorizuar duhet të klikojë butonin “Hapi tjetër”, për të vazhduar më tej. Në dritaren 

që do të shfaqet, duhet të klikoni butonin “Vleresimi i Ofertave” për të kaluar në hapin e radhës. 

http://www.app.gov.al/

3. Hapja dhe Vlerësimi i procedurës së prokurimit me vlerë të 

vogël 

 
Hapja e procedurës 

 

Në mënyrë individuale secili nga anëtarët e e komisionit të prokurimeve me vlerë të vogël pasi 

logohen në sistem me llogaritë në rolin e komisionit të vlerësimit, duhet të klikojnë në skedarin 

“Për t’u Hapur” në vendin e tyre të punës. Më pas, duhet të klikojnë mbi procedurën e 

prokurimit dhe në dritaren që shfaqet, paraqitet lista e anëtarëve të komisionit të prokurimeve me 

vlerë të vogël. 

 

Më pas, duhet të klikoni butonin “Hap Procedurë” në mënyrë që të bëhet hapja e procedurës së 

zgjedhur. 

Ky veprim duhet të bëhet nga të tre (3) anëtarët e komisionit në mënyrë që procedura të kalojë 

nga skedari “Për t’u hapur” tek skedari “Për t’u vlerësuar”. 
 

 

Kujdes: Vetë pasi të gjithë anëtarët e komisionit të hapin procedurën, ajo bëhet e hapur për 

vlerësim. Pas këtij veprimi, ofertat e paraqitura nga Operatorët Ekonomikë janë dekriptuar dhe 

janë të dukshme për anëtarët e komisionit të prokurimeve me vlerë të vogël. 

 

 
 

Vlerësimi i Ofertave 

 

Anëtari i komisionit të prokurimeve me vlerë të vogël klikon tek skedari “Për t’u Vlerësuar” në 

vendin e tij të punës. Më pas, duhet të klikojë mbi procedurën e kërkuar. Në dritaren “Vlerëso 

procedurën”, duhet të zgjidhë operatorin ekonomik që do të vlerësojë dhe më pas duhet të 

klikojë tek butoni “Kuotim”. 

Në dritaren që shfaqet, do gjeni ofertën e operatorit ekonomik dhe anëtari i komisionit duhet të 

klikojë vetëm butonin “Tjetër”. 
 

 

Më pas, në dritaren “Refuzimi i Ofertës”, anëtari i komisionit mund të refuzojë direkt ofertën 

nëse operatori ekonomik nuk ka si objekt të veprimtarisë së tij sipas Ekstraktit të QKB 

objektin e prokurimit ose nuk ka lajmeruar/njoftuar për pamundësinë e realizimit të 

procedures të mëparshme të zhvilluar nga autoriteti/enti brenda afateve të përcaktuaraetj 

duke zgjedhur “Të refuzuara” –“Po” dhe duhet të shënojë arsyet e refuzimit tek fusha 

”Arsyeja”. Në rast të kundërt, anëtari i komisionit duhet të zgjedhë “Të refuzuara” –“Jo” dhe 

më pas, për të përfunduar vlerësimin për operatorin e zgjedhur, duhet të klikojë butonin 

“Tjetër”. 

Në të njëjtën mënyrë, anëtari i komisionit të prokurimeve me vlerë të vogël duhet të vlerësojë të 
gjitha ofertat e paraqitura duke ndjekur hapat e mësipërme. 

 

 

Në përfundim të procesit të vlerësimit, anëtari i komisionit duhet të klikojë tek “Renditja 

përfundimtare” dhe do të shikojë rezultatet e renditjes. 

 

Në seksionin “Oferta të pranuara”, do të gjeni ofertuesit që kanë kaluar procesin e vlerësimit. 

Në seksionin “Oferta të refuzuara” do të gjeni ofertuesit që janë refuzuar gjatë procesit të 

vlerësimit, ndërsa tek seksioni “Oferta të papërfunduara” do të gjeni ofertat që nuk janë 

dorëzuar nga operatorët ekonomikë, nëse ka të tilla. 

 
 

Kujdes: Nëse nëpunësi i autorizuar konstaton se, janë paraqitur oferta ekonomike në vlerë 

të barabartë atëhere duhet të ndjekë parashikimet ligjore për hedhjen e shortit ndërmjet 

operatorëve ekonomikë, të cilët kanë rezultuar me vlerë ekonomike të njëjtë pasi të bëhet 

mbyllja e fazës së vlerësimit të ofertave në sistem. 

Konkretisht, nëpunësi i autorizuar pasi logohet me llogari llogarinë në rolin e komisionit të 

vlerësimit, tek skedari “Vlerësuar” përzgjedh procedurën e prokurimit duke klikuar dy herë dhe 

në dritaren që shfaqet, klikon tek skedari “Ofertat e Paraqitura”. 
 

 

 

 

 

Në këtë skedar do i shfaqen të gjithë operatorët ekonomikë që kanë dorëzuar ofertë ekonomike 

dhe me anë të butonit “Kërkesë e Re”, duhet t’i dërgohet mesazhi për hedhjen e shortit secilit 

prej operatorëve ekonomikë, të cilët kanë rezultuar me vlerë ekonomike të njëjtë. 

 
Në këtë mesazh duhet t’i përcaktohet një datë dhe orë e njejtë për të gjithë operatorët ekonomikë, 

me qëllim që ofertuesit të paraqiten pranë autoritetit/entit kontraktor për hedhjen e shortit 

ndërmjet tyre. Afati i caktuar për hedhjen e shortit duhet të jetë jo minimumi 1 ditë pune nga 

përfundimi i vlerësimit për t’u paraqitur për hedhjen e shortit dhe ky afat nuk duhet të përkojë në 

ditë pushimi (datë festash zyrtare, ditë e shtunë dhe e djelë) 

 

Theksojmë se, procesi i hedhjes së shortit duhet të dokumentohet nëpërmjet mbajtjes së një 

procesverbali nga anëtarët e komisionit të prokurimit me vlerë të vogël, si dhe mospjesëmarrja e 

ofertuesve gjatë procesit të hedhjes së shortit nuk përbën shkak për skualifikim. 

4. Mbyllja e fazës së vlerësimit në sistem 

 
Pas përfundimit të procesit të vlerësimit të ofertave nga të gjithë anëtarët e komisionit, nëpunësi i 

autorizuar, duhet të logohet në sistem me llogarinë në rolin e njësisë së prokurimit. Më pas, 

klikoni tek “Vendi i punës” në menunë kryesore dhe tek skedari “Detyra të mbetura” nëpunësi i 

autorizuar duhet të klikojë tek faza e “Vlerësimi i Ofertave”. 

 

Në rast se, vlerësimi nuk është përfunduar me sukses nga të gjithë anëtarët e komisionit, sistemi 

do t’ju shfaq një mesazh i tillë: 
 

 
Në rast se, të gjithë anëtarët e komisionit, kanë përfunduar me sukses vlerësimin e procedurës, 

sistemi do t’ju shfaqë mesazhin e mëposhtëm: 
 

Nëpunësi i autorizuar, duhet të klikojë butonin “Hapi tjetër” dhe më pas në dritaren që shfaqet 

duhet të klikoni butonin “Njoftimit i Fituesit”. 

Në këtë moment, sistemi i dërgon automatikisht në mënyrë elektronike Raportin e klasifikimit të 

gjithë operatorëve ekonomikë pjesëmarrës. 

 

Kujdes: Klasifikimi përfundimtar nga autoriteti/enti kontraktor nuk duhet të bëhet në ditë 

pushimi (e shtunë, e dielë, festa zyrtare). 

 

 

5. Njoftim Fituesi 

 
Nëpunësi i autorizuar klikon dy herë në hapin “Njoftim i Fituesit”. Në dritaren e shfaqur, 

sistemi mundëson Raportin e Klasifikimit. Nëpunësi i autorizuar mund të ruajë/printojë raportin 

duke klikuar butonin ruaj . Për të vazhduar më tej, duhet të klikojë butonin “Tjetër”. 

Në dritaren që shfaqet, njoftimi i fituesit së bashku me emrin e operatorit ekonomik të shpalluar 

fitues është i krijuar automatikisht nga sistemi. Në mënyrë që njoftimi i fituesit ti dërgohet 

automatikisht në mënyrë elektronike operatorit të klasifikuar i pari, duhet që nëpunësi i 

autorizuar të klikojë butonin “Tjetër”. 
 

Më pas, në dritaren që shfaqe, nëpunësi i autorizuar duhet të klikojë butonin “Publiko njoftimin 

e Fituesit”. 
 

 
Në këtë moment operatorit ekonomik i renditur i pari në klasifikim nga sistemi, i dërgohet në 

mënyrë elektronike njoftimi i fituesit. 

 

Kujdes: Në rast se, pas hedhjes së shortit ndërmjet operatorëve ekonomike, të cilët kanë 

rezultuar me vlerë ekonomike të njëjtë, klasifikimi i tyre në renditje nuk është i njejtë me 

klasifikimin e sistemit, atëherë i vlefshëm do jetë klasifikimi i operatorëve ekonomikë sipas 

procesverbalit të mbajtur nga anëtarët e komisionit të prokurimit me vlerë të vogël pas hedhjes së 
shortit. 

 

Në këtë rast, nëpunësi i autorizuar duhet ti kryejë veprimet e mësipërme për efekt të sistemit në 

mënyrë që të mund të kalojë te hapi “Njoftimi i fituesit”, ku mund të përzgjedh butoni “Krijo 

një njoftim fituesi tjetër” dhe anë të këtij butonit, duhet të krijohet dhe të publikojë njoftimin e 

fituesit për operatorin ekonomik i renditur i pari, nga klasifikimi pas hedhjes së shortit. 

 

Kur ofertuesi i renditur në vend të parë tërhiqet nga oferta e tij ose nuk plotëson kërkesat e 

autoritetit/entit kontraktor, ky i fundit përzgjedh ofertuesin e renditur i dyti në listën e ofertave 

dhe kështu me radhë, deri në ofertuesin e renditur në vend të dhjetë. 

Për të krijuar njoftimin e fituesit për operatorin ekonomik të radhës, nëpunësi i autorizuar klikon 

dy herë në hapin “Konfirmo operatorin ekonomik fitues”, dhe përzgjedh butoni “Krijo një 

njoftim fituesi tjetër”. 
 

 
 

Pasi nëpunësi i autorizuar i njësisë së prokurimit klikon butonin “Krijo një njoftim fituesi tjetër” 

duhet të gjenerojë fillimisht procesverbalin për operatorin ekonomik të skualifikuar. 

 

Anëtarët e njësisë së prokurimit duhet të logohen në sistem me llogaritë e tyre ne rolin njësi 

prokurimi dhe më pas të klikojnë “Gjenero Procesverbalin”. 

 

Më pas, duhet të vendosin arsyen e skualifikimit të operatorit ekonomik si dhe të përzgjedhin në 

opsionin “Look up” operatorin ekonomik i cili është skualifikuar. 

Në rast se veprimi i gjenerimit të procesverbalit nuk behet nga të gjithë llogaritë e anëtarëve të 

njësisë së prokurimit, do shfaqet mesazhi “Për të kaluar në këtë fazë nevojitet aprovimi i të gjithë 

anëtarëve të komisionit. 
 

 

Në momentin kur aprovimi i proceserbalit bëhet nga të tre llogaritë e anëtarëve të komisionit të 

njësisë së prokurimit, do shfaqet data e aprovimit. 

Pasi të gjithë anëtarët e njësisë së prokurimit bëjnë aprovimin e procesverbalit duhet të klikojnë 

butonin “Hapi tjetër” për të shkarkuar procesverbalin. 
 

 
 

Për të krijuar njoftimin e fituesit për operatorin ekonomik të rradhës duhet të klikojmë butonin 

“Krijo një njoftim fituesi tjetër”. 

Në këtë moment, do ju rishfaqet raporti i klasifikimit dhe nëpunësi i autorizuar duhet të klikojë 
butonin “Tjetër”. 

 

Tek dritarja që do të shfaqet, me anë të opsionit “look up” duhet të përzgjidhni operatorin e dytë 

të klasifikuar në listë. 

Pasi të keni përzgjedhur operatorin e klasifikuar i dyti në listë, nëpunësi i autorizuar duhet të 
klikojë butonin “Ruaj” dhe “Tjetër”. 

 

Në këtë moment, do ju rishfaqet faza e njoftimit të fituesit dhe nëpunësi i autorizuar duhet të 

klikojë mbi fazën për të vijuar me hapat e tjerë. Më pas, pas shfaqjes së raporti i klasifikimit 

nëpunësi i autorizuar duhet të klikojë butonin “Tjetër”. Në dritaren që shfaqet, njoftimi i fituesit 

për operatorin e dytë të shpalluar fitues është i krijuar tashmë automatikisht në sistem. 
 

 

Në mënyrë që njoftimi i fituesit ti dërgohet automatikisht në mënyrë elektronike operatorit të 

dytë të shpalluar fitues, duhet që nëpunësi i autorizuar të klikojë butonin “Tjetër” dhe më pas në 

dritaren që shfaqet, të klikojë butonin “Publiko njoftimin e Fituesit”. 

Nëse operatori ekonomik i plotëson kriteret sipas ftesës për ofertë nëpunësi i autorizuar njësisë së 

prokurimit duhet të klikoj “Konfirmo operatorin ekonomik fitues”. 
 

 

Nga ky moment shfaqet mesazhi te detyrat e mbetura “Afati I ankimimit per kete procedure 
eshte dy dite nga data e publikimit te njoftimit te fituesit”. 

Te gjithe operatorëve ekonomikë pjesëmarrës në këtë procedurë prokurimi në rubrikën 
“Mesazhe” do t’i shkoj mesazhi. 

 

 

Pasi ka përfunduar afati i ankimit, njësise së prokurimit do i shfaqet meszhi “Afati i ankimimit 

ka perfunduar”. 

Pas kesaj faze ne sistem zyrtarit të autorizuar të njesise se prokurimit do ti shfaqet faza “Shko tek 

Njoftimi i Fituesit pas Ankimimit” ku mund te zgjidhni nje nga operatoret ekonomike 

pjesemarres ne kete procedure qe ka dal fitues pas ankesave, ose “Konfirmo operatorin 

ekonomik fitues” duke konfirmuar operatorin ekonomik fitues të shpallur përpara se të fillonte 

afati i ankimimit. 
 

 
 

Në opsionin e look up duhet te perzgjidhni operatorin fitues me të cilin do të nenshkruani 

kontraten, pasi plotëson të gjitha kushtet sipas ftesës për ofertë. 

Më pas duhet te vijoni në sistem me “Konfirmimi i Publikimit”, për të konfirmuar operatorin 

ekonomik fitues. 
 

 
 

Nëpunësi i autorizuar duhet të bëjë konfirmimin e marrjes në dorëzim/nënshkrimin e kontratës 

duke klikuar butonin “Kontrata u nënshkrua” pasi marrë në dorëzim malli pranë autoritetit/entit 

kontraktor apo në rastin shërbimeve/punëve pasi është nënshkruar kontrata me operatorin 

ekonomik të shpallur fitues. 

Nëpunësi i autorizuar duhet të ndjekë të njëjtët hapa në rast se kalon te ofertuesi i renditur 

në vend të tretë, e kështu me radhë deri te ofertuesi i renditur në vend të 10 (dhjetë). 

 

Nëpunësi i autorizuar duhet të përfundojë proceduren në sistem vetëm pasi është verifikuar 

dhe marrë në dorëzim malli pranë autoritetit/entit kontraktor apo në rastin 

shërbimeve/punëve pasi është nënshkruar kontrata me operatorin ekonomik të shpallur 

fitues (pra janë plotësuar nga operatori i shpallur fitues kërkesat e përcaktuara në Ftesën për 

Ofertë). 

 

Nëpunësi i autorizuar duhet të futet në sistem dhe të bëjë konfirmimin e marrjes në 
dorëzim/nënshkrimin e kontratës duke klikuar butonin “Kontrata u nënshkrua” . 

 
 

Në dritaren që shfaqet, nëpunësi i autorizuar duhet të klikojë butonin “Tjetër” për të konfirmuar 

marrjen në dorëzim/nënshkrimin e kontratës dhe faza tjetër e rradhës që shfaqet tek skedari 

“Detyrat e mbetura” është “Arkivimi i kontratës”. 

Kujdes: Nëse nëpunësi i autorizuar të klikon butonin “Kontrata u nënshkrua” nuk mund 

të njoftoni operatorin e radhës, si dhe nuk mund të bëni procesin e anullimit të procedurës 

në sistem. 

 

6. Arkivimi i procedurës së prokurimit 

 
Nëpunësi i autorizuar klikon në fazën “Arkivimi i kontratës” dhe dritaren që shfaqet duhet të 

vendosen arsyet për të arkivuar procedurën dhe duhet të klikojë butonin “Tjetër” . 
 

 

Në dritaren që shfaqet, sistemi do gjenerojë Raportin Përfundimtar të procedurës së 

prokurimit, i cili duhet të printohet nga nëpunësi i autorizuar dhe të bëhet pjesë e dosjes së 

procedurës. Pasi të keni printuar dhe ruajtur raportin e gjeneruar nga sistemi, duhet të klikoni 
butonin “Tjetër”. 

 

Në dritaren që shfaqet, nëpunësi i autorizuar duhet të klikojë butonin “Arkivo”. 
 

 

Në këtë moment, sistemi do ju shfaq një mesazh që procedura e prokurimi u arkivua me sukses si 

dhe procedura do kalojë nga skedari “Procedura të Publikuara” tek skedari “Arkiva”. 

Kujdes: Autoriteti/Enti Kontraktor duhet të bëjë arkivimin e procedurës së prokurimit në 

sistem brenda 1 ditë pune nga mbyllja e fazës së njoftimit të fituesit edhe në rastet kur 

është nëshkruar një kontratë me operatorin ekonomik, pavarësisht kohëzgjatjes së 

kontratës. 

 

Raportin Përfundimtar të procedurës së prokurimit, mund ta printoni nga sistemi edhe në rast 

se procedura e prokurimit ndodhet tek skedari “Arkiva”. Nëpunësi i autorizuar, tek skedari 

“Arkiva” gjen proceduren dhe klikon shenjen “+” për të parë fazat e procedurës. 
 

Më pas, duhet të klikojë tek faza “Arkivo tenderin” dhe në dritaren që shfaqet klikon butonin 

“Tjetër”. 

Në dritaren që shfaqet do të gjeni Raportin Përfundimtar, të cilin mund ta ruani ose ta printoni që 

të bëhet pjesë e dosjes së procedurës. Pasi të keni printuar dhe ruajtur raportin e gjeneruar nga 

sistemi, duhet të klikoni butonin “Tjetër”. 
 

 

 

 

 

 

7. Anullimi i procedurës së prokurimit 

 
Nëse autoriteti/enti kontraktor është në kushtet e anullimit të procedurës së prokurimit, ky proces 

do të kryhet në sistem deri para fazë së nënshkrimit të kontratës. Hapat që duhet të ndiqen nga 

nëpunësi i autorizuar për krijimin e dosjes së tenderit në sistem janë këto: 

- Nëpunësi pasi logohet, përzgjedh procedurën e prokurimit e cila do të anullohet, shkon 
tek “Më shumë veprime” dhe përzgjedh “Anullo tenderin”. 

 

Tek dritarja që shfaqet, nëpunësit të autorizuar tek fusha “Emri” i shfaqet objekti i procedurës që 

po anullohet, më pas duhet të përzgjedhë njërën nga arsyet e anullimit të procedurës së 

prokurimit sipas parashikimeve të nenit 98, pika 1 të ligjit të prokurimit publik. 
 

 
 

Në rast se, zgjidhni opsionin “Të tjera”, nëpunësi i autorizuar tek fusha “Arsyeja të tjera” duhet 

të shënojë arsyet konkrete të anullimit të procedurës. Më pas, nëpunësi i autorizuar duhet të 

klikojë butonin “Anullo tenderin”. 
 

Në dritaren “Njoftimi i anullimit” që shfaqet, fusha subjekti është e plotësuar automatikisht nga 

sistemi me objektin e procedures së prokurimit, nëpunësi i autorizuar duhet të plotësojë vetëm 

fushën “Përshkrimi”si dhe tek opsioni “Bashkangjit” do të ngarkojë një njoftim të shkurtër të 

anullimit. 

Pasi, të ngarkohet njoftimi i anullimit, nëpunësi i autorizuar duhet të klikojë butonin “Anullo 

tenderin”. 
 

Në këtë moment, procedura e prokurimit me vlerë të vogël do kalojë te skedari “Procedura të 

Anulluara”. 
 

 

Kjo mënyrë anullimi do ndiqet për të gjitha procedurat me vlerë të vogël të krijuara në 

sistem, edhe në rastet kur nuk është arritur ende në fazën e njoftimit të operatorëve 

ekonomikë. 

 

8. Rikthimi i një procedure në sistem pas veprimit të anullimit 

Nëpunësi i autorizuar për të bërë rikthimin e procedurës së prokurimit të anulluar gabimisht 

duhet të shkojë tek skedari “Procedurat e Anulluara”. Më pas, përzgjedh procedurën e 

prokurimit e cila do rikthehet, dhe klikon butonin “Më shumë” dhe opsionin “Hiq nga 

Anullimi”. 
 

Në dritaren që do të shfaqet duhet të klikoni butonin “Po, Hiq nga anullimi”. 
 

Në përfundim të veprimeve të mësipërme, do të shikoni që procedura e prokurimit do të kalojë 

nga skedari “Procedurat e Anulluara” tek skedari “Procedurat e Publikura” si dhe te skedari 

“Detyrat e mbetura” do gjeni fazën e rradhë për t’u plotësuar. 

9. Zëvendësimi i Anëtarëve të Komisionit të Prokurimit me Vlerë 

të Vogël 

 
Në rast se, për arsye të ndryshme duhet të ndryshohet anëtari i komisionit të prokurimit me vlerë 

të vogël, nëpunësi i autorizuar te skedari “Procedura të Publikuara” përzgjedh procedurën e 

prokurimit dhe klikon butonin “Më shumë”. Më pas, përzgjedh butonin “Ndrysho Zyrtarët e 

Prokurimit”. 

http://www.app.gov.al/


Bulevardi “Dëshmoret e Kombit”, Këshilli i Ministrave Tel.+ 355 4 22 77 510 http://www.app.gov.al 49 / 50  

 
 

Në dritarën që shfaqet, duhet të shënoni arsyet e zëvendesimit të anëtarit të komisionit dhe më 

pas klikoni butonin “Tjetër”. 

 

Në këtë moment, sistemi do ju shfaq fushat e plotësuar dhe me anë të opsionin të kërkimit (look 
up) mund të bëni ndryshimet përkatëse të anëtarit që do të zëvendësohet. 

 

 

 

 

Më pas, pasi të keni kryer të gjitha veprimet, klikoni butonin “Hapi tjetër” dhe për procedurën do 
të ruhet anëtari i ri. 

Gjithmonë, procesi i do të shoqërohet duke vendosur arsyet e zëvendësimit, si dhe historiku i 

zëvendësimeve të kryera në sistem do të ruhet. 

 

Kujdes: Në rast se gjatë krijimit të procedurës së prokurimit, hapjes dhe vlerësimit të ofertave 

nga anëtarët e KVO, do të hasni problematika, ju lutem kontaktoni Agjencinë e Prokurimit 

Publik përçdo asistencë teknike, me qëllim finalizimin me sukses të procedurës së prokurimit. 

